Депутаттар - «Нұр Отан» партиясы Фракциясының мүшелері Жамбыл ауданының жастарымен кездесті  

   
Елбасының биылғы жылғы 5 қазанда жариялаған Жолдауын тұрғындарға түсіндіру мақсатында Жамбыл облысына Парламент Мәжілісінің бір топ депутаттары келді. Олар өңірдің Мойынқұм, Қордай, Шу аудандарын аралап, ауылдардағы түйткілді мәселелерге қанықты. Бүгін, 24 қазан күні, депутат Г.Бижанова, Б.Смағұл, К.Мұсырман, У.Қайназаров Жамбыл аудандық Жастар ресурстық орталығында аудан жастарымен кездесті.   

       
Халық қалаулылары жастармен емін - еркін, ашық әңгімелесіп, ой пікірлерін білуге келгенін айтып, жастарды белсенділікке шақырды. Мәжіліс депутаты, республикалық насихаттық - ақпараттық топ жетекшісі Г.Бижанова сөз алып, алыс аудан, ауылдарды аралағанда тұрғындардан бірнеше сұрақ туындағынын, «Бастау –бизнес», «Қолжетімді баспана – «7-20-25» жобалары бойынша сауалдар көп болғанына, оны Мәжіліс мінберінен көтеретіндеріне тоқталды.  

«Армысың Ұлы дала ұрпақтары, Бауыржандай отқа түссе, күймеген», - деп өз сөзін өлеңдетіп бастаған халық қалаулысы Б.Смағұл жеткіншектерді Отанын сүюге, батыл болуға шақырып, генаралдар мекені Жамбыл жастарын жігерлендірді.

Депутаттар К.Мұсырман мен У.Қайназаров Жолдаудан туындаған жаңа міндеттер жөнінде ой өрбітті. 

Еліміздің жүрегі саналған Астанадан келген депутаттардың алдында жалынды жастар тосылып қалған жоқ. Ойындағыларын бүкпесіз айтты, мазалаған сауалдарына жауап іздеді. Мәселелер ішінде: округтегі жастар ісі жөніндегі нұсқаушылардың қысқаруы мүмкін екеніне алаңдаушылық, жастарға жасалатын қамқорлық, «Қолжетімді баспана: «7-20-25» бағдарламасының алғашқы несие төлемін 10 пайызға төмендету, шағын ауылдардағы кітапханалардың жағдайын, «Бастау-Бизнес» жобасына қолдауды күшейту, жастардың ішінде әлсіз топтар, мүгедектер, жетімдерге көмек жасау және т.б. 
 

     
Жастарды толғандырған бұл сауалдарға Мәжіліс депутаттары жан-жақты жауап беріп, кітапханалардың жабылмайтынын ашық айтып, басқа мәселелерді Парламент қабырғасында көтеріп, оң шешілуіне ықпал жасауға уәде берді. 
